
ᑲᒧᒋᒥᓇᑲᓄᐘᐨ 
ᐏᐱᑐ ᐸᒥᐦᐃᐍᐏᓂᐠ 
ᑲᑌᐱᓭᓌᐨ ᑭᒋᐦᐊᐠ 
ᒋᑿᔭᑎᓇᒷᑲᓄᐘᐨ 
ᐃᐍᓂ
ᐅᐣᑌᕑᐃᔪ ᑭᒋᐦᐊᐠ ᐏᐱᑐ ᐸᒥᐦᐃᐍᐏᓂᐠ ᐱᒧᒋᑫᐏᐣ (ᐅᐣᑌᕑᐃᔪ 
ᑭᒋᐦᐊᐠ ᐏᐱᑐ ᐸᒥᐦᐃᐍᐏᓂᐠ ᐱᒧᒋᑫᐏᐣ) ᐅᑿᔭᑎᓇᓇᐘ 
ᒪᐘᐨ ᑲᒥᓄᓭᓂᐠ ᐏᐱᑐ ᐸᒥᐦᐃᐍᐏᓂᐠ ᐃᑵᓂᐘᐣ ᑭᒋᐦᐊᐣ 
ᑲᑌᐱᓇᒥᓂᐨ᙮

ᐊᐘᓀᐣ ᑫᑎᓇᐠ ᐃᐍᓂ?
ᑭᑲᑭᑌᐱᓇᐣ ᐃᐍ ᑭᐡᐱᐣ:

• 65 ᓇᐣᑕ ᐊᐘᔑᒣ ᐁᑕᓱᔭᐦᑭᐏᓀᔭᐣ

• ᐅᐣᑌᕑᐃᔪ ᐁᐃᔑᑲᐯᔑᔭᐣ

•  ᑕᐦᓽᐊᐦᑭ $25,000 ᓇᐣᑕ ᐸᑭ ᓇᐘᐨ ᒥᓂᑯᐠ ᐁᔓᓂᔭᑫᔭᐣ 
ᑲᐃᔑᐯᔑᑯᔭᐣ ᐁᑭᒋᐦᐊᐏᔭᐣ ᓇᐣᑕ ᒪᒪᐅ $41,500 ᓇᐣᑕ  
ᐸᑭ ᓇᐘᐨ ᒥᓂᑯᐠ ᐁᔓᓂᔭᑫᔦᐠ ᑲᐃᔑᓂᔑᔦᐠ

•  ᐁᑲ ᑫᑯᐣ ᐸᑲᐣ ᐁᑕᑿᐠ ᐏᐱᑐ ᐸᒥᐦᐃᐍᐏᐣ ᐏᒋᐦᐃᐍᐏᓇᐣ, 
ᐃᒪ ᐁᐦᑕ ᑲᓀᑎᔭᐣ ᐏᐱᑐ ᐸᒥᐦᐃᐍᐏᐣ ᐘᐍᓇᒋᑫᐏᓂᐠ 
(ᑲᓀᑎᔭᐣ ᐏᐱᑐ ᐸᒥᐦᐃᐍᐏᐣ ᐘᐍᓇᒋᑫᐏᓂᐠ), ᐃᐍ 
ᑲᔦ ᑭᓀᐦᑕ ᑲᐏᒋᐸᒥᐦᐃᑯᔭᐣ ᓇᐣᑕ ᐏᐱᑐ ᐸᒥᐦᐃᐍᐏᐣ 
ᑿᔭᑎᓇᒪᑫᐏᐣ ᐃᒪ ᑯᑕᑭᐠ ᐅᑯᒪᐏᓇᐠ ᐱᒧᒋᑫᐏᓂᐠ ᑐᑲᐣ 
ᐅᐣᑌᕑᐃᔪ ᐊᓄᐦᑭᐏᓇᐣ, ᐅᐣᑌᕑᐃᔪ ᒪᑲᑎᓱᐏᐣ ᐏᒋᐦᐃᐍᐏᐣ 
ᐱᒧᒋᑫᐏᓂᐠ ᓇᐣᑕ ᐊᓂᔑᓂᓂᐏ ᒥᓄᔭᐏᐣ ᐸᒥᐦᐃᐍᐏᓇᐣ᙮ 
ᑲᐏᒋᐦᐊᑲᓄᐘᐨ ᐊᐏᔭᐠ ᐅᑲᑭᑌᐱᓇᓇᐘ ᐃᐍᓂ ᑲᓀᑎᔭᐣ 
ᐏᐱᑐ ᐸᒥᐦᐃᐍᐏᐣ ᐘᐍᓇᒋᑫᐏᓂᐠ ᐁᑿ ᑲᔦ ᒋᑭᐏᒋ ᑌᐱᓇᒧᐘᐨ 
ᐃᐍᓂ ᐅᐣᑌᕑᐃᔪ ᑭᒋᐦᐊᐠ ᐏᐱᑐ ᐸᒥᐦᐃᐍᐏᓂᐠ ᐱᒧᒋᑫᐏᐣ 
ᑭᐡᐱᐣ ᐊᐍ ᐊᐏᔭ ᑌᐱᓭᑵᐣ ᒋᑌᐱᓇᐠ ᐃᑵᓂᐘᐣ ᑫᑯᓇᐣ 
ᑲᑭᔑᐘᐍᓇᓯᓇᐦᐃᑲᑌᓂᑭᐣ᙮ 

ᐊᐣᑎ ᑫᐏᑎᓇᒪᐣ ᐏᐱᑐ ᐸᒥᐦᐃᐍᐏᐣ?
ᐏᐱᑐ ᐸᒥᐦᐃᐍᐏᓇᐣ ᑿᔭᑎᓂᑲᑌᐘᐣ ᐃᒪ ᒥᓯᐍ ᐱᑯ 
ᒥᓄᔭᐏᐣ ᐱᒧᒋᑫᐏᓇᐣ (ᒥᓯᐍ ᐱᑯ ᒥᓄᔭᐏᐣ ᐱᒧᒋᑫᐏᓇᐣ) 
ᐁᑿ ᑲᐃᔑᐏᒋᑢᒪᑲᑭᐣ ᑕᔑᑫᐏᓂᐠ ᒥᓄᔭᐏᐣ ᐱᒧᒋᑫᐏᑲᒥᑯᐣ 
(ᑕᔑᑫᐏᓂᐠ ᒥᓄᔭᐏᐣ ᐱᒧᒋᑫᐏᑲᒥᑯᐣ), ᐊᓂᔑᓂᓂᐏ ᒥᓄᔭᐏᐣ 
ᑌᐱᓂᑫᐏᑲᒥᑯᐣ (ᐊᓂᔑᓂᓂᐏ ᒥᓄᔭᐏᐣ ᑌᐱᓂᑫᐏᑲᒥᑯᐣ), ᐁᑿ 
ᑲᔦ ᑲᐸᐸᒥᐡᑲᒪᑲᑭᐣ ᐏᐱᑐ ᒪᐡᑭᑭᐏᑲᒥᑯᐣ ᐃᒪ ᐊᑎᐟ ᐃᓀᑫ 
ᑲᐃᔑᑕᑿᑭᐣ᙮

ᐊᐣᑎ ᑫᐏᑎᓇᒪᐣ ᐏᐱᑐ ᐸᒥᐦᐃᐍᐏᓇᐣ?
• ᓇᓇᑲᑕᐘᐸᒥᑯᓱᐏᓇᐣ ᐁᑿ ᒣᒣᒋᑲᒋᑯᓱᐏᓇᐣ

• ᓇᑲᓂᑫᐏᓂᐠ ᐏᒋᐦᐃᐍᐏᓇᐣ

•  ᑲᓇᐱᐘᐍᓇᓴᑲᓄᐘᐨ ᐏᐱᑕᐠ ᐏᒋᐦᐃᐍᐏᓇᐣ ᐃᑵᓂᐘᐠ 
ᑲᐃᔑᐱᑿᐱᑌᓇᓂᐘᐠ ᐁᑿ ᑲᐃᔑ ᓂᔑᐘᓇᑎᓯᐘᐨ ᐏᐱᑕᐠ

•  ᐏᐱᑐ ᒪᒋᔑᑫᐏᐣ ᑲᒪᓇᐱᑌᓇᓂᐘᐠ ᓇᐣᑕ ᑲᒪᓂᔑᑲᑌᐠ 
ᐸᑭ ᐏᔭᐢ ᐃᒪ᙮ 

• ᒪᓯᓇᑌᐱᒋᑫᐏᓇᐣ

• ᓀᐯᐦᐃᐍᐏᐣ

•  ᑌᑎᐸᐦᐃ ᐏᐱᑎᐠ ᐏᒋᐦᐃᐍᐏᓇᐣ ᑫᐏᒋ ᓇᑕᐏᒋᑲᑌᐠ ᒥᓂᐏᓭᐏᐣ 
ᐁᑿ ᑌᐘᐱᑌᐏᐣ

•  ᐏᐱᑕᐠ ᑲᐃᔑᐊᑯᑫᐘᐨ ᐏᔭᓯᐠ ᐏᒋᐦᐃᐍᐏᐣ ᐃᑵᓂᐘᐣ 
ᐃᒪ ᐃᓯᓭᐏᓇᐣ ᐁᑿ ᐊᑯᓱᐏᓇᐣ᙮ 

ᐃᑵᓂᐘᐣ ᑕᔚᐣ ᐏᐱᑎᑲᐏᓇᐣ?
ᐏᐱᑎᑫᐏᓇᐣ, ᐃᐍ ᑲᔦ ᑲᐏᐱᑎᑫᓇᓂᐘᐠ, ᐸᑭ ᐃᐍ 
ᑕᐏᒋᑎᐸᐦᐃᑲᑌ ᐏᒋᐦᐃᐍᐏᓂᐠ᙮  ᐊᔭᒥᐦᐃᐠ ᐃᒼ ᑭᑕᔑᑫᐏᓂᐠ 
ᒥᓄᔭᐏᐣ ᐱᒧᒋᑫᐏᓂᐠ ᑭᔭᐱᐨ ᐏᑕᒪᑫᐏᓂᐠ ᐏᑭᑫᐣᑕᒪᓂᐣ᙮

ᐊᐣ ᑫᑐᑕᒪᐣ ᐏᒧᐡᑭᓀᐱᐦᐃᑫᔭᐣ?
ᐸᐸᑲᐣ ᑕᑿᓄᐣ ᑫᑭᐏᒋ ᒧᐡᑭᓀᐱᐦᐃᑫᔭᐣ ᐃᐍ ᐅᒋ ᐅᐣᑌᕑᐃᔪ 
ᑭᒋᐦᐊᐠ ᐏᐱᑐ ᐸᒥᐦᐃᐍᐏᓂᐠ ᐱᒧᒋᑫᐏᐣ:

• ᒧᐡᑭᓀᐱᐦᐃᑫᐣ ᒪᒪᑕᐘᐱᑯᐠ ᐃᒪ ontario.ca/SeniorsDental
• ᒪᓯᐅᓇᐦᐊᐣ, ᒧᐡᑭᓀᐱᐦᐊᐣ, ᐁᑿ ᒪᒋᐣᔕᐦᐊᐣ ᑭᒧᐡᑭᓀᐱᐦᐃᑫᐏᐣ᙮

•  ᐃᔕᐣ ᐃᒪ ᑭᑕᔑᑫᐏᓂᐠ ᒥᓄᔭᐏᐣ ᐱᒧᒋᑫᐏᓂᐠ ᓇᐣᑕ 
ᑲᐏᒋᑢᒪᑲᑭᐣ ᑯᑕᑭᔭᐣ ᐱᒧᒋᑫᐏᓇᐣ ᒋᐣᑕᐏ ᐅᑕᐱᓇᒪᐣ 
ᒧᐡᑭᓀᐱᐘᓯᓇᐦᐃᑲᓂᑭᐣ ᐁᑿ/ᓇᐣᑕ ᐃᔕᐣ ᒋᐏᒋᐦᐃᑯᔭᐣ 
ᒋᑭᐡᑐᔭᐣ ᐃᐍ ᑭᒧᐡᑭᓀᐱᐦᐃᑲᐣ᙮

ᐊᐣ ᑕᐡ ᑫᐃᓯᓭᐠ ᑭᐡᐱᐣ ᑌᐱᓇᒪᐣ ᐅᐍ?
ᐊᐦᐱ ᑕᐡ ᑭᒧᐡᑭᓀᐱᐦᐃᑲᐣ ᔕᐳᓂᑲᑌᐠ, ᑲᐃᔑᐣᔕᐦᐊᒪᑯ 
ᑌᐱᓂᑫᐏᐣ ᒪᓯᓇᐦᐊᒪᑫᐏᐣ ᐁᑿ ᐏᐱᑐ ᒪᓯᓇᐦᐃᑲᓀᐦᐢ᙮ ᒋᒥᓂᑯᔭᐣ 
ᐏᒋᐦᐃᐍᐏᓇᐣ, ᐘᐸᑕᐦᐃᐍᐣ ᐅᐍ ᒪᓯᓇᐦᐃᑲᓀᐦᐢ ᐃᒪ ᒥᓯᐍ 
ᐱᑯ ᒥᓄᔭᐏᐣ ᐱᒧᒋᑫᐏᓂᐠ, ᑕᔑᑫᐏᓂᐠ ᒥᓄᔭᐏᒥᑯᐠ, ᓇᐣᑕ 
ᐊᓂᔑᓂᓂᐏ ᒥᓄᔭᐏᐣ ᑌᐱᓂᑫᐏᑲᒥᑯᐠ ᑲᑿᔭᑎᓇᒧᐘᐨ ᐃᐍᓂ 
ᐏᒋᐦᐃᐍᐏᓇᐣ᙮ 

ᑕᓱᔭᐦᑭ ᑲᐱᐏᑕᒪᑯ ᑌᐱᓇᒧᐘᓀᐣ ᒋᐱᒥᐏᒋᑢᔭᐣ ᐃᒪ 
ᐱᒧᒋᑫᐏᓂᐠ, ᓇᐣᑕ ᐊᐣ ᑫᑭᐏᒋ ᑭᐍ ᒧᐡᑭᓀᐱᐦᐃᑫᔭᐸᐣ ᐃᒪ 
ᐱᒧᒋᑫᐏᓂᐠ ᑭᐡᐱᐣ ᐃᐍ ᐃᔑᓇᑕᐍᐣᑕᑿᓂᑵᐣ ᒋᑐᒪᐣ᙮

ᐁᑿ ᑭᐡᐱᐣ ᓇᑕᐍᐣᑕᒪᐣ ᒋᐏᒋᐦᐃᑯᔭᐣ?
ᐃᔑᑭᑎᐣ ᐃᒪ 416-916-0204
ᐁᑲ ᑲᑎᐸᐦᐃᑫᓇᓌᐠ ᑲᐃᔑᑭᑎᓇᓂᐘᐠ 1-833-207-4435
ᒪᒋᑭᑐᐏᓂᐠ ᒪᓯᓇᐦᐊᒪᑐᐏᓂᐠ 1-800-855-0511 O

http://ontario.ca/SeniorsDental

